
-ОБРАЗЛОЖЕНИЕ НА ПРОЕКТОТ -

2. Технички опис на предвидените интервенции и материјали што ќе бидат користени:
Сите интервенции на предметните ѕидови од камен подразбираат постапка која што ќе содржи:
· Отстранување на растреситиот градежен материјал од сите ѕидови кои се предмет на конзерваторско - реставраторски работи.
· Отстранување на издлабените камења од сите ѕидови кои се предмет на конзерваторско - реставраторските работи.
· Издвојување на материјалот за повторна употреба (камен).
· Каменот (делкан сив песочник) што повторно ќе биде вграден во ѕидот ќе се настојува да биде од локалитетот со иста структура и димензија како веќе вградениот.
· Ѕидањето да биде изведено во ист опус како и стариот начин на ѕидање односно во техника opus incertum со нагласени редови.
· Во ѕидањето да биде употребен продолжен малтер (усје мал), а во продолжениот малтер со кој ќе се затворат фугите да се додаде и мал процент на оксидна боја и бреча, за да се добие приближната боја на стариот малтер.
· Издвојување на сочуваните тули од сводовите.
3.  Конзерваторско реставраторски работи на ѕидовите

1. Отстранување на растреситиот градежен материјал од ѕидовите.
2. Селектирање на камењата од растреситиот градежен материјал за нивна повторна употреба.
3. Чистење и миење на ѕидовите пред надѕидувањето.

4. Замена на истрошените камења од ѕидовите.
5. Затворање на фугите.
6. Пополнување на оштетените површини во ѕидовите од тули.
7. Фиксирање на арките и сводовите над коридорите и страничните простории.
8. Фиксирање на лежиштата за седишта
9. Фиксирање на сводовите од малтер и камен кои ги поврзуваат радијалните ѕидови
3.1. Отстранување на растреситиот градежен материјал од ѕидовите.


Со оваа активност треба да се отстрани целиот растресит градежен материјал од ѕидовите на објектот и отстранување на издлабените камења од внатрешната и надворешната фасадата на ѕидовите.
3.2. Селектирање на камењата од растреситиот градежен материјал за нивна повторно употреба.

         По отстранувањето на каменот растреситите слоеви од ѕидовите ќе се изврши селектирање на каменот за негова повторна употреба.

3.3. Чистење и миење на ѕидовите пред надѕидувањето.
  По отстранувањето на растреситиот градежен материјал, ќе се пристапи кон чистење и отстранување на малтерот од круната на ѕидовите, кој би сметал при надѕидувањето и миење на припреманите површини. 

3.4.Замена на истрошените камења од ѕидовите


На многу места се отпаднати камењата поради трошливоста на песочникот употребен како градежен материјал. Распаднатите камења ќе се отстранат и на нивно место ќе бидат ставени песочници со истиот изглед, но поголема издржливост. 
3.5.Затворање на фугите.

        По замената на отпаднатите камења ќе следи затворање на фугите со продолжен малтер со мал процент на бреча и оксидна боја за да се добие приближната боја на стариот малтер. 
3.6.Надѕидување на оштетените површини во ѕидовите од тули

Во ѕидовите од тули ќе се заменат распаднатите тули, а ќе следи и надѕидување на оштетените површини. За таа цел ќе се користат автентични тули откриени при ископувањата на театарот.

3.7.Фиксирање на арките и сводовите над коридорите и страничните простории

Кај деловите што се сочувани ќе бидат санирани оштетувањата и распаднатите тули и малтер ќе бидат заменети. Деловите што недостасуваат ќе бидат делумно реконструирани за да се овозможи безбеден тек на понатамошните археолошки истражувања. 

3.8.Фиксирање на лежиштата за седишта

Ќе бидат отстранети распаднатите камења и варовиот малтер, а на нивно место ќе бидат поставени песочници со исти димензии и продолжен малтер. Целта е да се сочува постоечката состојба без да се нарушат моменталните висини на сочуваните лежишта. Важно е да се нагласи дека на овој начин ќе се сопре континуираната деструкција од атмосферските влијанија пред финалниот конзерваторско-реставраторски проект.

3.9.Фиксирање на сводовите од малтер и камен кои ги поврзуваат радијалните ѕидови

Дупките во лежиштата за седишта настанале како резултат на пропаѓање на сводовите кои ги поврзуваат радијалните ѕидови. Овие оштетувања овозможуваат одредени делови на театарот, кои никогаш не биле видливи во времето на употреба на објектот, да бидат изложени на атмосферски влијанија.  Оштетувањата на овие сводови ќе бидат санирани и сводовите ќе бидат реконструирани на местата каде што недостасуваат. 

